


             

        შ ე ს ა ვ ა ლ ი 

საგარეჯოს მუნიციპალიტეტის სოფელ ლამბალოს საჯარო სკოლისა და მის 

მიმდებარე ტერიტორიებზე ჩატარდა ვიზუალური და თემატური 

ჰიდროგეოლოგიური კვლევები, რომელთა მიზანს წარმოადგენდა: 

       -საპროექტო ჭაბურღილის სამშენებლო მოედნის ჰიდროგეოლოგიური 

პირობების დადგენა; 

       -საპროექტო ჭაბურღილის ბურღვის გეოლოგიურ-ტექნიკური პირობების 

დადგენა. 

 სამშენებლო მოედნის ფარგლებში გათვალისწინებულია ჭაბურღილის 

მშენებლობა 5 მ3/საათში სასმელ-საყოფაცხოვრებო წყლის მიღების პირობებით. 

 დასახული მიზნის მისაღწევად, პირველ რიგში ჩატარდა საკვლევი 

სამშენებლო მოედნისა და მიმდებარე ტერიტორიების რეკოგნოსცირება. მოძიებული 

და შესწავლილ იქნა ფონდური და ლიტერატურული მასალები მოცემული 

სამშენებლო მოედნისა და მიმდებარე ტერიტორიების ჰიდროგეოლოგიური 

პირობების შესახებ. 

 ქვემოთ მოცემულია შესრულებული სამუშაოების სახეები: 

       -სამშენებლო მოედნისა და მიმდებარე ტერიტორიების ვიზუალური 

დათვალიერება - რეკოგნოსცირება; 

       -ფონდური გეოლოგიური,მეტეოროლოგიური და ჰიდროგეოლოგიური 

მასალების მოძიება და დამუშავება; 

        -ჰიდროგეოლოგიური დასკვნის შედგენა. 

 

 

 

 

 



      ფიზიკურ-გეოგრაფიული პირობები 

 ადმინისტრაციულად სამშენებლო მოედანი მდებარეობს საგარეჯოს 

მუნიციპალიტეტის სოფელ ლამბალოს ტერიტორიაზე. 

 ოროჰიდროგრაფია. ოროგრაფიულად საკვლევ რაიონში გამოიყოფა ორი 

ერთეული: კავკასიონის სამხრეთი ფერდი და ივრის ზეგანი. 

 კავკასიონის სამხრეთი ფერდის განშტოებაა გომბორის ქედი, რომლის 

ჰიფსომეტრიული სიმაღლეები ზღვის დონიდან 1000-2000 მ-ს შორის მერყეობს. 

რელიეფი ხასიათდება ციცაბო ფერდობებით, ღრმა და ვიწრო განივი ხეობების 

სიმრავლით. 

 ივრის ზეგანს აქვს გლუვი რელიეფი, ღერძის მიმართ კიდეების უმნიშვნელო 

დაქანებით. მორფოლოგიურად იგი წარმოადგენს ვაკეს, რომლის მარცხენა კიდეს 

აქვს ტალღისებური ზედაპირი, რაც განპირობებულია ურთიერთგადამფარავი 

გამოტანის კონუსების არსებობით. 

 საკვლევი ტერიტორიის მთავარი წყლოვანი არტერიაა მდინარე იორი. ამ 

მდინარეს მარცხენა და მარჯვენა მხრიდან უერთდება მრავალი შენაკადი, 

რომელთაგან ბევრი, განსაკუთრებით მარჯვენა, ზაფხულობით შრება კიდეც. 

 კლიმატი. საკვლევი ტერიტორია,სამშენებლო-კლიმატური დარაიონების 

სქემის მიხედვით, მიეკუთვნება IIIგ-ს. 

 იანვრის თვის საშუალო ტემპერატურაა 0- +20C, ივლისის თვისა - +25-დან 

+280C-მდე. წლის საშუალო ტემპერატურაა +110C;  აბსოლუტური მინიმუმია -240, 

ხოლო აბსოლუტური მაქსიმუმი - +410C. 

 ჰაერის წლის საშუალო ფარდობითი ტენიანობაა 69%; ყველაზე ცივი თვის 

მონაცემია 61%, ხოლო ყველაზე ცხელის - 52%; ფარდობითი ტენიანობის საშუალო 

დღეღამური ამპლიტუდაა 14% (იანვარი) და 23% (ივლისი). 

 ნალექების წლიური რაოდენობა შეადგენს 761 მმ-ს, დღეღამური მაქსიმუმი კი - 

102 მმ-ს. ირიბი წვიმების რაოდენობა თბილი პერიოდისათვის 116 მმ-ს უდრის, 

ხოლო წელიწადში - 140 მმ-ს; თვის მაქსიმუმი 29 მმ-ს შეადგენს. 

 ნალექების განაწილება სეზონების მიხედვით არათანაბარია. ყველაზე 

წვიმიანი თვეების (აპრილი, მაისი, ივნისი) ნალექების ჯამი შეადგენს წლიური ჯამის 



40-50%-ს, ხოლო ივლის-აგვისტოს თვეებისა -  15-20%-ს. გატენიანების ბალანსის 

საშუალო სიდიდეა 94 მმ. 

 თოვლის საფარის წონაა 0,50 კპა; თოვლის საფარის დღეთა რიცხვი - 41; 

თოვლის საფარის წყალშემცველობა - 38 მმ. 

 გრუნტების სეზონური გაყინვის ნორმატიული სიღრმე 7-10 სმ-ს აღწევს. 

 ქარების მოძრაობის ძირითადი მიმართულება განედურია. აღმოსავლეთისა და 

ჩრდილოეთის ქარები ჩვეულებრივ ჭარბობს ცივ, ხოლო დასავლეთისა და ჩრდილო-

დასავლეთისა - წლის თბილ დროს. ქარების საშუალო სიჩქარე აღწევს 4,5 მ/წმ-ს. 

 

 

 

 

 

 

 

 

 

 

 

 

 

 

 

 



         ს ე ი ს მ უ რ ო ბ ა 

 საქართველოს ტერიტორია, როგორც კავკასიის სეისმოაქტიური რეგიონის 

შემადგენელი ნაწილი, მიეკუთვნება ხმელთაშუა ზღვის სეისმურ სარტყელს და 

მდებარეობს სეისმური აქტივობის ზომიერ ზონაში. 

 საქართველოს ეკონომიკური განვითარების სამინისტროს 2009 წლის 7 

ოქტომბრის სამშენებლო ნორმებისა და წესების „სეისმომედეგი მშენებლობა (პნ 

01.01.09) დამტკიცების შესახებ, საკვლევი ტერიტორია, ზოგადი სეისმური 

დარაიონების სქემის მიხედვით, განეკუთვნება 8-ბალიან სეისმურ რაიონს, 0,18 

სეისმურობის კოეფიციენტით. 

 

 

 

 

 

 

 

 

 

 

 

 

 

 

 

 



  საკვლევი უბნის ზოგადი გეოლოგიური და ჰიდროგეოლოგიური 

        დახასიათება 

 საკვლევი ტერიტორია წარმოდგენილია მიოპლიოცენის ასაკის თიხებითა და 

კონგლომერატებით, აფშერონულ-აღჩაგილური ასაკის თიხების,კონგლომერატებისა 

და ფხვიერი კენჭნარების მორიგეობით, ძველმეოთხეული ასაკის ალუვიური 

ნალექებით - კენჭნარები, კონგლომერატები, ქვიშები, ქვიშნარები და თიხნარები, და 

თანამედროვე ალუვიური ნალექებით. 

 საკვლევი რაიონი, საქართველოს ტერიტორიის დარაიონების სქემის 

მიხედვით, მიეკუთვნება საქართველოს ბელტის არტეზიული აუზების ოლქს და 

ფოროვანი და ნაპრალოვანი წყლების იორი-შირაქის არტეზიული აუზის რაიონს. 

 ქვემოთ მოგვყავს რაიონში გავრცელებული წყალშემცველი ჰორიზონტების 

მოკლე დახასიათება: 

     1.თანამედროვე ალუვიური ნალექების წყალშემცველი ჰორიზონტი - a Q4 

 ამ წყლებს აქვთ მცირე გავრცელება და ძირითადად დაკავშირებულია მდინარე 

ივრისა და მისი მარცხენა შენაკადების ჭალებთან. წყალშემცველი ფენები 

წარმოდგენილია ფხვიერი კენჭნარებით, ქვიშითა და ქვიშნარით. 

გრანულომეტრიული შედგენილობა იცვლება თანდათანობით, მდინარეთა დინების 

მიმართულებით. ალუვიური ნალექების სიმძლავრე მნიშვნელოვანი, მაგრამ 

ცვალებადია. დაკვირვებების მონაცემებით, წყლის დონე მიწი ზედაპირიდან 1,0-2,0 მ 

შეადგენს. 

 თანამედროვე  ალუვიური ნალექების ფილტრაციული თვისებები, როგორც 

წესი, მაღალია. კენჭნარების ფილტრაციის კოეფიციენტი მერყეობს 100-150 მ/დღ 

ფარგლებში, წყალგამტარობის კოეფიციენტით 800-1000 მ2/დღეღამეში. კენჭნარების 

წყება გაჯერებულია გრუნტის წყლებით, რომლებიც ქმნიან ერთიან ნაკადს მდინარის 

დინების მიმართულებით. ეს ნაკადი იკვებება მდინარეული და ატმოსფერული 

წყლებით და განიტვირთება ასევე მდინარეში. ამგვარად, ამ ჰორიზონტის წყლებს 

აქვს ჰიდრავლიკური კავშირი მდინარეულ წყლებთან. 

 მიწისქვეშა წყლები ხასიათდებიან დაბალი მინერალიზაციით (0,3-0,5 გ/ლ), 

ჰიდროკარბონატულ კალციუმიანი შედგენილობით, საერთო სიხისტით 3-4 მგ-

ექვივალენტი, კარგი სასმელი თვისებებით. 



 2.დელუვიურ-პროლუვიური ნალექების წყალშემცველი ჰორიზონტი -dpQ 

 ჰორიზონტს აქვს წყვეტადი გავრცელება დამრეც ფერდობებზე და 

ძველმეოთხეული ტერასული წარმონაქმნების ძირში. შეიცავს მიწისქვეშა წყლების 

მცირე სიმძლავრის ნაკადებს ცვალებადი რეჟიმით. ჰორიზონტი გვხვდება 

ძირითადად იქ, სადაც დედაქანები წარმოდგენილია კლდოვანი წარმონაქმნებით, 

რომელთა დეზინტეგრაციის შედეგად წარმოიქმნება დელუვიურ-პროლუვიური 

ღორღნარი ან ღორღნარ-ლოდნარი ნალექები. 

 წყალშემცველი ჰორიზონტის კვება ხდება ატმოსფერული ნალექების, 

ზედაპირული ჩამონადენის ხარჯზე, ხოლო განტვირთვა - რელიეფის ჩადაბლებულ 

ნაწილებში. ჰორიზონტის წყალუხვობა დაბალია, მაგრამ მას აქვს გარკვეული 

პრაქტიკული მნიშვნელობა სოფლის მოსახლეობის სასმელ-საყოფაცხოვრებო 

წყალმომარაგების მიზნით. 

 3.ძველმეოთხეული ალუვიური ნალექების მიწისქვეშა წყლების ჰორიზონტი- 

aQ3+1 

 წყალშემცველი ჰორიზონტი გავრცელებულია ძველმეოთხეულ გამოტანის 

კონუსებზე და ტერასულ წარმონამნებზე. კენჭნარების სიმძლავრე ქვიშებისა და 

ქვიშურ-თიხური შემავსებლით აღწევს 100 მეტრამდე. ჰორიზონტის გაწყლოვანება 

არათანაბარზომიერია. რაიონის დასავლეთ ნაწილში და საგარეჯოსა და მწვანე 

მინდვრის ტერიტორიებზე. დეპრესიულ ჩაღრმავებებში გახსნილია სუსტადწნევიანი 

წყლები 1-3 მ-ის სიღრმეზე, ხოლო ჩაღრმავების კიდეებზე  20-30 მ-ზე. 

წყალგამტარობის კოეფიციენტი მერყეობს 50-300 მ2/დღ ფარგლებში. განსაკუთრებულ 

ყურადღებას იმსახურებს წყაროების ორი ჯგუფი. პირველი განლაგებულია 

საგარეჯოდან 15 კმ-ში, კორუგის ნაკრძალში.წყაროების ჯამური დებიტი შეადგენს 

100 ლ/წმ-ს. მეორე ჯგუფი მდებარეობს მდ.იორის მარჯვენა სანაპიროზე, 

ს.დუზაგმარასთან. წყაროების დებიტი აღწევს 350 ლიტრს წამში. წყლები მტკნარია, 

ჰიდროკარბონატულ კალციუმ-ნატრიუმიანი ან ჰიდროკარბონატულ-სულფატურ 

ნატრიუმიანი, კარგი სასმელი თვისებებით. 

 აფშერონულ-აღჩაგილური ასაკის სპორადულად  გაწყლიანებული ზღვიური 

ნალექები - N23ap+ak 

 ეს ჰორიზონტი წარმოდგენილია კონგლომერატების, თიხებისა და ფხვიერი 

კენჭნარების მორიგეობით, 1000 მ-ზე მეტი სიმძლავრით. ამ ნალექების გავრცელების 



ტერიტორიაზე განვითარებულია იორის არტეზიული აუზი, რომლის ფარგლებშიც 

გამოიყოფა საგარეჯოსა და მწვანე მინდვრის უბნები. 

 წყებაში წარმოდგენილი ნალექებიდან წყალშემცველია კენჭნარები ქვიშის 

შემავსებლით. საგარეჯოს რაიონში წყება დაძიებულია 350 მ-მდე. გახსნილია ერთი 

წყალშემცველი ფენა 1-2 ლ/წმ დებიტით. ჭაბურღილების უმრავლესობა ხსნის 

სუბარტეზიულ ჰორიზონტებს. 

 ქიმიურად წყლები სუსტადმინერალიზებულია, ჰიდროკარბონატულ-

სულფატურ ნატრიუმ-კალციუმიანი შედგენილობით (0,5-1,0გ/ლ). 

 წყალშემცველი ფენების კვება ხდება ცივგომბორის ქედის სამხრეთ-

დასავლეთი კალთიდან, ძირითადად ატმოსფერული ნალექებითა და ზედაპირული 

წყლებით. განტვირთვა წარმოებს ჰიდროგეოლოგიური ფანჯრებისა და 

ჭაბურღილების მეშვეობით. 

 5.მიოპლიოცენის  ლაგუნურ-კონტინენტური ნალექების სპორადულად 

გაწყლიანებული ჰორიზონტი - N21+N13 

 ეს ჰორიზონტი წარმოდგენილია კონგლომერატებით თიხოვან-კირიანი 

ცემენტით, იშვიათად ქვიშაქვებითა და თიხებით, ძალიან იშვიათად გვხვდება 

სუსტადშეცემენტებული კონგლომერატები ქვიშის შემავსებლით. ეს უკანასკნელი 

წყალშემცველია, მაშინ როდესაც ყველა სხვა ნალექები უწყლოა. 

 ამ სპორადულად გაწყლიანებულ წყებაში არსებული მიწისქვეშა წყლები 

ხასიათდება დაბალი მინერალიზაციით (0,3-1,0გ/ლ) . წყლები ძირითადად 

ჰიდროკარბონატულ-სულფატურ ნატრიუმ-კალციუმიანია, შედარებით დაბალი 

სიხისტით, 2-3 მგ-ექვივალენტი. 

 

 

 

 

 

 



      სპეციალური ნაწილი 

 საპროექტო ჭაბურღილი უნდა გაიბურღოს სოფელ ლამბალოში, ცენტრალურ 

ნაწილში. ჭაბურღილის კოორდინატებია: X=545850, Y=4603950, H=458 მ. 

 სამშენებლო მოედანი გეოლოგიური თვალსაზრისით აგებულია 

ძველმეოთხეული დელუვიურ-პროლუვიური ნალექებისაგან - 

კენჭნარი,კონგლომერატი,ქვიშა, ქვიშნარი, თიხნარი; პონტურ-მეოტური 

კონტინენტური ნალექებისაგან - თიხა, ქვიშაქვა, კონგლომერატი; აფშერონულ-

აღჩაგილური ასაკის სპორადულად გაწყლიანებული ზღვიური ნალექებისაგან - 

კონგლომერატების, თიხებისა და კენჭნარების მორიგეობა. მოცემულ უბანზე 

მიწისქვეშა წყლები ხასიათდება სუსტი ჰიდროდინამიკური წნევებით, ამიტომ 

მითითებული ენების გახსნის შემთხვევაში მივიღებთ უდაწნეო წყალს. ჭაბურღილის 

სავარაუდო დებიტი იქნება 4-5 მ3საათში. 24-საათიანი ექსპლუატაციის პირობებში 

ჭაბურღილი მოგვცემს 120 მ3 სასმელ-საყოფაცხოვრებო წყალს, რაც რაციონალური 

განაწილების შემთხვევაში საკმარისი იქნება ასამდე კომლისათვის. 

 ქიმიური შედგენილობის მიხედვით წყალი სავარაუდოდ იქნება 

ჰიდროკარბონატულ-კალციუმიანი ან ჰიდროკარბონატულ კალციუმ-ნატრიუმიანი, 

საერთო მინერალიზაციით 0,5-1,0 გ/ლ; საერთო სიხისტე 3-4 მგ-ექვივალენტი.  წყალი 

იქნება მტკნარი, გამჭვირვალე, უფერო, სუნისა და გემოს გარეშე. ჭაბურღილის 

მშენებლობის დასრულების შემდეგ აუცილებელია წყლის სრული ქიმიური და 

მიკრობიოლოგიური ანალიზების, აგრეთვე ბაქტერიული ანალიზის ჩატარება და 

ჭაბურღილის პასპორტის შედგენა. 

 ჭაბურღილი უნდა გაიბურღოს ერთი დიამეტრით: 

 დ=245 მმ  0,0-80,0 მ შუალედში;  ჩაისმება დ=140 მმ დიამეტრის 

პოლიეთილენის საცავი მილები და ფილტრები.  

  ფილტრები  ჩაისმება წყალგამოვლენის ინტერვალების შესაბამისად. 72-80 

მეტრ ინტერვალში მოეწყობა სალექარი, პერფორაციის გარეშე. 

ფილტრის მუშა ნაწილის სიგრძეს ვანგარიშობთ ფორმულით: 

L=Q x  a/d 

სადაც, Q არის ჭაბურღილის საპროექტო დებიტი - მ3/საათში, d - ფილტრის 

გარე დიამეტრი, მმ,  a - ჰორიზონტის ფილტრაციული თვისებების განმსაზღვრელი 



კოეფიციენტი, განყენებული სიდიდეა, ჩვენს შემთხვევაში, გარკვეული 

სიფრთხილით, ვღებულობთ 150-ს. 

L=5 x 150/160=4,7მ 

ჭაბურღილების ექსპლუატაცია ანალოგიურ პირობებში გვიჩვენებს, რომ 

დროთა განმავლობაში ხდება ფილტრების გამტარუნარიანობის შემცირება; ამიტომ 

აუცილებელია გავზარდოთ მისი მუშა ნაწილის სიგრძე 30 მეტრამდე. 

 ფილტრების მომზადება შემდეგნაირად უნდა მოხდეს: 

 საცავი მილების პერფორაცია უნდა მოხდეს  ვერტიკალური ჭვრიტეების 

ვერტიკალური ჭვრიტეების გაკეთების გზით;  ჭვრიტეებს შორის მანძილი იქნება 

ჭვრიტეს სიგანის ათჯერადი ზომა; ჭვრიტეს სიმაღლე - 5-10 სმ, ზოლებს შორის 

მანძილი - 3 სმ. 

 ჭაბურღილის მილსგარეთა სივრცეში უნდა ჩაიყაროს ჭვრიტეებზე ოდნავ 

მსხვილი ფრაქციის ხრეში ან ღორღი. 

 ბურღვის დამთავრებისა და ჭაბურღილის გარეცხვის შემდეგ უნდა 

განხორციელდეს ორდღეღამიანი ამოტუმბვითი სამუშაოები (საცდელ-

ფილტრაციული კვლევები), რომლის დროსაც მოხდება მიწისქვეშა წყლების 

დონეებზე, დებიტებსა და სხვა პარამეტრებზე სისტემატური დაკვირვებები. საცდელ-

ფილტრაციული სამუშაოების პერიოდში უნდა განხორციელდეს დაკვირვებები მის 

ირგვლივ 200-300 მეტრი რადიუსით დაშორებულ ჭაბურღილებზე. 

 ამოტუმბვის პროცესის დასრულების შემდეგ საჭიროა წყლის სინჯის აღება და 

მისი სრული ჰიდროქიმიური და ბაქტერიული გამოკვლევები. 

 ტუმბო ჩაიდგმება 65-67 მ შუალედში. 

 ტუმბოს აწევის სიმაღლე უნდა განისაზღვროს 80 მეტრით. 

 გარდა ამისა, საჭიროა დამონტაჟდეს ელექტროტუმბოს დამცავი მართვის 

ფარი. ჭაბურღილი და მართვის ფარი უნდა შემოიღობოს მავთულბადით, გაუკეთდეს 

კუტიკარი და დაცულ იქნას სანიტარიული ნორმები. 

  მშენებელმა ორგანიზაციამ უნდა შეადგინოს ჭაბურღილის პასპორტი. 

 



სამუშაოების მოცულობათა უწყისი 

ჭაბურღილის მშენებლობაზე საგარეჯოს  მუნიციპალიტეტის სოფელ ზედა ლამბალოში, 

საჯარო სკოლის სასმელ-საყოფაცხოვრებო და სამეურნეო წყალმომარაგების მიზნით 

რიგ.     ს ა მ უ შ ა ო ს  ს ა ხ ე ე ბ ი            შიფრი          განზ.  ნორმა            მოცულობა 

№№              ერთ.       ერთეულზე 

   1   2   3        4        5     6 

   1.  როტორული ბურღვა პირდაპირი  4-9-2   

      გარეცხვით III-IV კატეგორიის ქა-    კ-1.1; 

      ნებში, დ=245მმ       100გ.მ.               0,05 

      შრომის დანახარჯი      კაც/სთ   127,6               6,38 

     საბურღი მოწყობილობის კომპლ.     მანქ.სთ            59,73          2,99 

            რ ე ს უ რ ს ე ბ ი 

      საბურღი მილები (შტანგები)           გ.მ.       1,155    0,06 

      საბურღი მილი (დამამძიმებელი)        ცალი       0,011   0,0006 

      სამსაღარავიანი სატეხი, დ=245მმ                   ცალი        0,7     0,04 

      სხვა მასალა            ლარი         11,44              0,57 

    2.  როტორული ბურღვა პირდაპირი   4-9-3 

        გარეცხვით V-VI კატეგორიის ქან-   კ-1.1             100გ.მ.              0,2 

         ებში, დ=245მმ   

       შრომის დანახარჯი            კაც/სთ         256,3      51,26  

       საბურღი მოწყობილობის კომპლ.          მანქ/სთ            126,5         25,3 

         რ ე ს უ რ ს ე ბ ი  

       საბურღი მილები (შტანგები)    გ.მ.  2,2         

0,44 



       საბურღი მილი (დამამძიმებელი)   ცალი             0,022      

0,0044 

       სამსაღარავიანი სატეხი, დ=245მმ   ცალი              2,2          

0,44 

       სხვა მასალა      ლარი  18,9          

3,78 

  1   2       3                     4      5                   6 

   3. როტორული ბურღვა პირდაპირი        4-9-4 

       გარეცხვით, VII კატეგორიის ქანებ-    კ-1.1 

       ში, დ=245მმ       100გ.მ.   0,25 

       შრომის დანახარჯი     კაც/სთ     426,8          106,7 

       საბურღი მოწყობილობის კომპლ.   მანქ/სთ     214,5          53,625 

               რ ე ს უ რ ს ე ბ ი 

       საბურღი მილები (შტანგები)      გ.მ.       3,85             0,9625 

       საბურღი მილი (დამამძიმებელი)      ცალი      0,044            0,011 

       სამსაღარავიანი სატეხი, დ=245მმ      ცალი                 4,2      1.05 

       სხვა მასალა          ლარი                 28,82           7,205 

     4. როტორული ბურღვა პირდაპირი 

        გარეცხვით, VIII კატეგორიის ქანებ-  4-9-5 

        ში, დ=245მმ    კ-1.1      100გ.მ.         0,3 

        შრომის დანახარჯი          კაც/სთ         635,8          190,74 

        საბურღი მოწყობილობის კომპლ.             მანქ/სთ         323,4      

97,02 

                რ ე ს უ რ ს ე ბ ი 

         საბურღი მილები (შტანგები)          გ.მ.                       5,5            1,65 

         საბურღი მილი (დამამძიმებელი)          ცალი                 0,066          0,0198 



         სამსაღარავიანი სატეხი, დ=245მმ           ცალი               7             2.1 

         სხვა მასალა              ლარი                 46,2           13,86 

    5. საცავი მილებისა და ფილტრების ჩაშვება 

        დ=140X8        4-32-4, კ-0,8          10გ.მ.                                  7,0 

        შრომის დანახარჯები              კაც/სთ               2,06           14,42 

        საბურღი მოწყობილობის კომპლ.           მანქ.სთ                1,07           7.49 

   6. ჭაბურღილიდან წყლის ამოტუმბვა 

      ერლიფტით        4-40-1                  დღეღამე                   

2,0 

---------------------------------------------------------------------------------------------------------------- 

   1     2     3    4                   5               6 

    შრომის დანახარჯი                   კაც/სთ            31,4         62,8 

     საბურღი მოწყობილობის კომპლ.              მანქ/სთ          1,7           3,4 

     კომპრესორი       მანქ.სთ          24            48,00 

 7.პოლიეთილენის წყალასაწევი მილების 

     მონტაჟი, დ=50მმ             22-8-2                        მ        42 

      შრომის დანახარჯი          კაც/სთ        0,105          4,41 

     მანქანები          ლარი         0,0538         2,26 

        რ ე ს უ რ ს ე ბ ი 

      მილი 50X10, ქუროებიანი და კუთხვილე- 

      ბიანი           საბაზრო                  გ.მ.   15,00         630 

      სხვა მასალა                         ლარი          0,0012         0,05 

  -------------------------------------------------------------------------------------------------------------- 

 8. სათავის დაბეტონება           6-1-2                      100მ3                       

0,026 



      შრომის დანახარჯი          კაც/სთ         450           11,70 

      მანქანები            ლარი             37           0,962 

            რ ე ს უ რ ს ე ბ ი 

       ბეტონი მ-400              მ3               102           2,65 

     ----------------------------------------------------------------------------------------------------------- 

   9. სანიტარიული ღობის მოწყობა ჭიშკრით      7-21-4                      მ                  16 

       შრომითი რესურსები         კაც/სთ          3,12         49,92 

       კრანი 10ტ თვითმავალი         მანქ.სთ         0,407          6,51 

       სხვა მანქანები           ლარი           0,09            1,44 

                 რ ე ს უ რ ს ე ბ ი 

        სვეტები             ცალი          0,333           5,3 

        ბეტონი მ-100             მ3                0,0353         0,56 

----------------------------------------------------------------------------------------------------------------

1                                       2                                 3                         4                5                   6 

      სამონტაჟო დეტალები             ტონა    0,00002         

0,0003 

      მავთულბადე                მ2           1,5                  24 

       სხვა მასალა                ლარი   0,05                  

0,8 

 10. ტუმბოს ჩაშვება ჭაბურღილში, ელექტრო- 

      კაბელით, ქსელში დაერთებით, აწევის სიმა- 

      ღლით 80მ, წარმადობით 5 მ3/სთ    საბაზრო               კომპლ.                        1,0 

       შრომის დანახარჯი                 -„-                     

1,0 

                 რ ე ს უ რ ს ე ბ ი 

       ტუმბო          -„-           ცალი                           1.0 




